
ՈՐՈՇՈՒՄ 
 

ԵՐԵՎԱՆ ՔԱՂԱՔԻ ԱՎԱԳԱՆՈՒ 2025 ԹՎԱԿԱՆԻ ԴԵԿՏԵՄԲԵՐԻ 23-Ի 
 N 458-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 

 
Ղեկավարվելով «Նորմատիվ իրավական ակտերի մասին» օրենքի 33-րդ և 34-րդ 

հոդվածներով՝ 
Երևան քաղաքի ավագանին որոշում է. 
1. Երևան քաղաքի ավագանու 2025 թվականի դեկտեմբերի 23-ի «Երևան 

համայնքում տեղական տուրքերի 2026 թվականի դրույքաչափերը սահմանելու մասին»                     
N 458-Ն որոշման հավելվածի 24-րդ և 25-րդ կետերը շարադրել նոր խմբագրությամբ՝ 
հետևյալ բովանդակությամբ. 

«24. Երևանի վարչական տարածքում հանրային սննդի ծառայություն մատուցող 
անձանց՝ տվյալ օբյեկտին հարակից ընդհանուր օգտագործման տարածքներում 
ամառային սեզոնին հանրային սննդի ծառայության կազմակերպման թույլտվության 
համար տեղական տուրքը՝ մեկ քառակուսի մետրի համար, սահմանվում է 40000 
/քառասուն հազար/ դրամ: 

25. Երևանի վարչական տարածքում հանրային սննդի ծառայություն մատուցող 
անձանց՝ տվյալ օբյեկտին հարակից ընդհանուր օգտագործման տարածքներում ձմեռային 
սեզոնին հանրային սննդի ծառայության կազմակերպման թույլտվության համար 
տեղական տուրքը՝ մեկ քառակուսի մետրի համար, սահմանվում է 20000 /քսան հազար/ 
դրամ:»: 

2. 2. Սույն որոշմումն ուժի մեջ է մտնում պաշտոնական հրապարակմանը 
հաջորդող օրվանից և տարածվում է սույն որոշումն ուժի մեջ մտնելուց հետո Երևան 
համայնքի վարչական տարածքում հանրային սննդի ծառայություն մատուցող անձանց 
տվյալ օբյեկտին հարակից ընդհանուր օգտագործման տարածքներում ամառային և 
ձմեռային սեզոններին հանրային սննդի ծառայության կազմակերպման համար 
տրամադրվող թույլտվությունների վրա: 

ԵՐԵՎԱՆԻ ՔԱՂԱՔԱՊԵՏ`  ՏԻԳՐԱՆ ԱՎԻՆՅԱՆ 

«ԵՐԵՎԱՆ ՔԱՂԱՔԻ ԱՎԱԳԱՆՈՒ 2025 ԹՎԱԿԱՆԻ ԴԵԿՏԵՄԲԵՐԻ 23-Ի 
 N 458-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 

ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 

 
  «Երևան քաղաքում տեղական ինքնակառավարման մասին» և «Տեղական 
տուրքերի և վճարների մասին» օրենքների նախկինում գործող կարգավորումների 
համաձայն՝ հանրային սննդի ծառայություն մատուցող անձանց տվյալ օբյեկտին 
հարակից ընդհանուր օգտագործման տարածքներում հանրային սննդի ծառայության 
կազմակերպման սեզոնների համար սահմանված էր ժամկետներ՝ ամառային սեզոնի 
համար մայիսի 1-ից մինչև հոկտեմբերի 31-ը ներառյալ, իսկ ձմեռային սեզոնի համար՝ 
նոյեմբերի 1-ից մինչև ապրիլի 30-ը ներառյալ, ինչի հիման վրա 2025 թվականի 
դեկտեմբերի 23-ի N 458-Ն որոշման հավելվածի 24-րդ և 25-րդ կետերով՝ 2026 
թվականի ամառային և ձմեռային սեզոններին հանրային սննդի ծառայության 
կազմակերպման թույլտվությունների համար տեղական տուրքերը՝ մեկ քառակուսի 
մետրի համար սահմանվել է 30.000 ՀՀ դրամ: 

ՀՀ ազգային ժողովի կողմից 2026 թվականի հուլիսի 3-ին ընդունվել է «Երևան 
քաղաքում տեղական ինքնակառավարման մասին» օրենքում փոփոխություն 
կատարելու մասին» N ՀՕ-387-Ն և «Տեղական տուրքերի և վճարների մասին» 
օրենքում փոփոխություններ և լրացումներ կատարելու մասին» N ՀՕ-388-Ն 
օրենքները, որոնք ուժի մեջ են մտել սույն թվականի օգոստոսի 30-ից: 

Վերը նշված օրենսդրական փոփոխությունների արդյունքում հանրային սննդի 
ծառայության կազմակերպման սեզոնների համար օրենքով սահմանված 
ժամկետները հանվել են, իսկ տեղական տուրքի դրույքաչափի նկատմամբ կիրառվող 
գործակիցները փոխվել, մասնավորապես՝  
 «Երևան քաղաքում տեղական ինքնակառավարման մասին» օրենքի 8-րդ 
հոդվածի 1-ին մասի 39-րդ կետի համաձայն՝ համայնքի ավագանին սահմանում է 
Երևանում հանրային սննդի ծառայություն մատուցող անձանց՝ տվյալ օբյեկտին 
հարակից ընդհանուր օգտագործման տարածքներում հանրային սննդի ծառայության 
կազմակերպման սեզոնների (ամառային և ձմեռային) ժամկետները, տարածքի 
օգտագործման կարգը, պայմաններն ու սահմանափակումները: 
 «Տեղական տուրքերի և վճարների մասին» օրենքի 9-րդ հոդվածի 1-ին մասի 
23-րդ կետի համաձայն՝ տեղական տուրքի տեսակ է սահմանված համայնքի 



տարածքում հանրային սննդի ծառայություն մատուցող անձանց՝ տվյալ օբյեկտին 
հարակից ընդհանուր օգտագործման տարածքներում ամառային սեզոնին հանրային 
սննդի ծառայության կազմակերպման թույլտվության համար, իսկ 24-րդ կետի 
համաձայն՝ համայնքի տարածքում հանրային սննդի ծառայություն մատուցող 
անձանց՝ տվյալ օբյեկտին հարակից ընդհանուր օգտագործման տարածքներում 
ձմեռային սեզոնին հանրային սննդի ծառայության կազմակերպման թույլտվության 
համար: 
 «Տեղական տուրքերի և վճարների մասին» օրենքի 12-րդ հոդվածի 1-ին մասի 
23-րդ կետի համաձայն՝ համայնքի տարածքում հանրային սննդի ծառայություն 
մատուցող անձանց՝ տվյալ օբյեկտին հարակից ընդհանուր օգտագործման 
տարածքներում ամառային և ձմեռային սեզոններին հանրային սննդի ծառայության 
կազմակերպման թույլտվության համար՝ 10 (տասը) հազար դրամ՝ մեկ քառակուսի 
մետրի համար: 
 «Տեղական տուրքերի և վճարների մասին» օրենքի 12-րդ հոդվածի 3-րդ մասի 
կարգավորումների համաձայն՝ նույն հոդվածով սահմանված դրույքաչափերը 
քաղաքային բնակավայրերում համայնքի ավագանու որոշմամբ կարող են սահմանվել 
մինչև 3.0 անգամ, իսկ Երևան քաղաքում` մինչև 7.0 անգամ ավելի, բացառությամբ  
1-ին մասի 1-ին, 1.1-ին, 2-րդ և 3-րդ կետերի: 
 Ելնելով վերոգրյալից և հաշվի առնելով այն հանգամանքը, որ ամառային և 
ձմեռային սեզոնների ժամանակահատվածները ներկայումս սեզոնների միջև  
բաշխված են հավասարաչափ 6 ամիսների՝ տեղական տուրքի դրույքաչափը 
յուրաքանչյուր սեզոնի համար 30.000 ՀՀ դրամ, իսկ նախատեսվում է դրանք փոխել 
դարձնելով ամառային սեզոնը 8 ամիս, ձմեռային՝ 4 ամիս, ուստի սույն նախագծով 
առաջարկվում է ամառային սեզոնի համար տեղական տուրքի դրույքաչափը 
սահմանել 40.000 ՀՀ դրամ, իսկ ձմեռայինը՝ 20.000 ՀՀ դրամ՝ սեզոնների միջև 
ամիսների քանակից ելնելով, ընդհանուր տարվա համար սահմանված դրույքաչափը 
թողնելով անփոփոխ: 

Հաշվի առնելով վերը նշված օրենսդրական փոփոխությունները, ինչպես նաև 
հանրային սննդի ծառայության կազմակերպման սեզոնների ժամկետների և 
դրույքաչափերի վերաբերյալ 2023-2026 թվականների ընթացքում տնտեսվարող 
սուբյեկտների կողմից ներկայացված առաջարկություններն՝ անհրաժեշտություն է 
առաջացել Երևան քաղաքի ավագանու 2025 թվականի դեկտեմբերի 23-ի N 458-Ն 
որոշման մեջ կատարել փոփոխություններ։ 
 

ԵՐԵՎԱՆԻ ՔԱՂԱՔԱՊԵՏ` ՏԻԳՐԱՆ ԱՎԻՆՅԱՆ 

